
QISHLOQ XO‘JALIK MAHSULOTLARINI XALQARO BOZORLARGA OLIB 
CHIQISH STRATEGIYALARINI ISHLAB CHIQISH 

 
Daminova O‘. 

Toshkent menejment va iqtisodiyot instituti PhD. 

Pulatov Sh. 
Toshkent menejment va iqtisodiyot instituti 2-kurs magistranti 

 
Annotatsiya. Dunyoning deyarli barcha mamlakatlari qishloq xo‘jaligi 

mahsulotlari importini ham, eksportini ham faol tartibga soladi, ammo bozordagi 
keskin qarama-qarshiliklar tufayli bu jarayon juda ziddiyatli. Qishloq xo‘jaligi 
mahsulotlarini eksport qilish bo‘yicha O‘zbekiston strategiyasini ishlab chiqish 
masalasi dolzarbdir. Tadqiqotda strategik qarorlarning sifati, kompaniyani 
rivojlantirishning maqbul strategiyasini tanlash va tanlangan strategiyani amalga 
oshirishning samarali algoritmini ishlab chiqish korxonalarning salohiyatini 
ro‘yobga chiqarish va foydani maksimal darajada oshirishni aniqlashdan iborat. 

Kalit so‘zlar: qishloq xo‘jaligi tarmog‘i, rivojlanish strategiyasi, qishloq 
xo‘jalik mahsulotlari, eksport, xalqaro bozor, fermer xo‘jaliklari. 

Аннотация. Практически все страны мира активно регулируют как 
импорт, так и экспорт сельскохозяйственной продукции, однако из-за 
острых противоречий на рынке данный процесс носит весьма 
противоречивый характер. Разработка стратегии экспорта 
сельскохозяйственной продукции в Узбекистане является актуальной 
задачей. В исследовании основное внимание уделяется оценке качества 
стратегических решений, выбору оптимальной стратегии развития 
компании и разработке эффективного алгоритма реализации выбранной 
стратегии с целью раскрытия потенциала предприятий и максимизации 
прибыли. 

Ключевые слова: сельскохозяйственная отрасль, стратегия 
развития, сельскохозяйственная продукция, экспорт, международный 
рынок, фермерские хозяйства. 

Abstract. Almost all countries in the world actively regulate both the 
import and export of agricultural products; however, due to sharp contradictions 
in the market, this process remains highly controversial. The development of an 
export strategy for agricultural products in Uzbekistan is a pressing issue. The 
study focuses on assessing the quality of strategic decisions, selecting an optimal 
development strategy for companies, and designing an effective algorithm for 
implementing the chosen strategy, with the aim of realizing enterprise potential 
and maximizing profits. 

Keywords: agricultural sector, development strategy, agricultural 
products, export, international market, farming enterprises. 

KIRISH 
Globallashuv sharoitida jahon iqtisodiyotida qishloq xo‘jaligi tarmog‘i 

aholini oziq-ovqat va qishloq xo‘jaligi mahsulotlari, qayta ishlash sanoatini 
xomashyo bilan taʼminlashda muhim ahamiyat kasb etadi. Xalqaro statistika 
maʼlumotlariga ko‘ra, jahon aholisining oxirgi 20 yillikda qishloq xo‘jaligi 
mahsulotlariga bo‘lgan talab va extiyojlari o‘rtacha yiliga 5-7 foizga o‘sib 
bormoqda. Ushbu jarayonda Yevropa Ittifoqi davlatlari, АQSh, Yaponiya va Isroil 
davlatlari tajribalarida tarmoqda ixtisoslashgan fermer xo‘jaliklari faoliyatini 
rivojlantirish, iqtisodiy samaradorligini oshirish, ilg‘or innovatsiyalarni joriy 
etish, tarmoqni iqtisodiy-statistik tadqiq etish orqali qabul qilingan davlat 
dasturlarini ijrosini taʼminlash, ularni tizimli shakllantirish, agrar sektorni 
klasterlash kabi zamonaviy shakllarda xo‘jalik yuritish amalga oshirib 
kelinmoqda. 

Jahon iqtisodiyotida olib borilayotgan tadqiqotlarda agrar sektorni 
iqtisodiy rivojlanish strategiyasini ishlab chiqish ham muhim ahamiyat kasb 
etmoqda. Аmmo tahlillarimiz shuni ko‘rsatmoqdaki, jahonda qishloq xo‘jaligi 
mahsulotlari ishlab chiqarish hajmining oshishi aholi soni va ularning talablari 
o‘sishidan orqada qolayotganligi mazkur masala o‘z ilmiy yechimini topa 
olmayotganligini ko‘rsatadi. Shu jihatdan ham agrar sektorni barqaror 
rivojlantirish, ishlab chiqarish jarayonlarini ixtisoslashtirish, zamonaviy 
innovatsion texnologiyalar va uslublarni qo‘llash orqali xo‘jalik yurituvchi 
subʼektlarni iqtisodiy samaradorlik darajasini oshirish, ularning faoliyatiga taʼsir 
qiluvchi omillarni kompleks statistik tadqiq etish, raqobatbardoshligini 
taʼminlash yuzasidan ilmiy tadqiqot ishlarini amalga oshirish asosiy 
yo‘nalishlardan biri sifatida namoyon bo‘lmoqda. 

АDАBIYOTLАR TAHLILI 
Bugungi kunda qishloq xo‘jaligi tarmog‘ida erishilgan yutuqlar natijasida 

g‘alla mustaqilligiga erishildi, paxtachilik, to‘qimachilik sanoati bilan mutanosib 
tarzda meva-sabzavotchilik sohasi ham tezkor rivojlanib borayotgan sohalardan 
biri sifatida eʼtirof etilmoqda. 

Hozirgi sharoitda tarmoq oldida turgan asosiy vazifa - qishloq xo‘jaligi 
ekinlari hosildorligini keskin oshirish, qishloq xo‘jaligi mahsulotlari sifatini 
yanada yaxshilash, yuqori eksport salohiyatiga hamda tejamkor zamonaviy 
texnologiyalarni qo‘llash hisobiga iqtisodiy samaradorlikka erishishdan iborat. 
Bu esa o‘z navbatida paxta, don, meva-sabzavotchilik, poliz ekinlari va uzum 
navlaridan to‘g‘ri foydalanish, ularni yetishtirish texnologiyasiga qatʼiy rioya 
qilish, qishloq xo‘jaligi ekinlari hosilini muntazam oshirib borish hamda 

mehnatni to‘g‘ri tashkil etish, tuproq-suv, harorat-intensiv omillardan yanada 
to‘laroq foydalanishga, qishloq xo‘jaligi sohasini rivojlanishini, shuningdek 
qishloq xo‘jaligiga ixtisoslashgan fermer xo‘jaliklari faoliyatini statistik jihatdan 
o‘rganish va ularning rivojlanishini statistik jihatdan baholash masalalarini 
chuqur tadqiq etishni talab etadi.  

Bizning fikrimizcha, agrar sektorning asosiy afzallik jihati 90 dan ortiq 
bo‘lgan muhim iqtisodiyot tarmoqlari va sohalarini rivojlanishi uchun manba 
bo‘lib xizmat qiladi. Аyniqsa, sanoat tarmog‘ining iqtisodiyotini rivojlanishini, 
yalpi qo‘shilgan qiymatini qishloq xo‘jaligi tarmog‘isiz tasavvur etib bo‘lmaydi. 
Shuningdek, aholini toza, sifatli oziq ovqat va qishloq xo‘jaligi mahsulotlari bilan 
taʼminlashda tarmoqning o‘rni yuqori sanaladi. 

Mustaqil davlat hamdo‘stligi (MDH) mamlakatlari olimlarining ham ilmiy 
izlanishlarida qishloq xo‘jaligi tarmog‘i va uning sohalarini rivojlanishining 
statistik tadqiqi va ekonometrik modellashtirish hamda prognozlash masalalari 
keng o‘rin egallaydi. Jumladan, rossiyalik iqtisodchi olim B.I.Smaginning ilmiy 
tadqiqot ishida agrar ishlab chiqarish sohasi statistik qonuniyatlari va 
ekonometrik modellarga amal qilish masalalari ilmiy o‘rganilgan bo‘lsa, 
V.N.Аfanas’ev, А.I.Markovaning ilmiy asarida qishloq xo‘jalik statistikani tashkil 
etish, qishloq xo‘jalik korxonalari statistikasi, dehqonchilik statistikasi masalalari 
keng ilmiy tadqiq etilgan. Rossiyalik olimlar А.V.Glotko, C.M. Rijkova  larning 
ilmiy tadqiqot ishlarida qishloq xo‘jaligi sohasining hududiy tashkil etish va 
ularning bozorlarini rivojlantirish masalalari yoritilgan.  

Kritin Elizabez Devis  ilmiy tadqiqotlarida oziq-ovqat xavfsizligi va qishloq 
xo‘jaligi, jumladan, fermer xo‘jaliklari menejmenti ilmiy tadqiq etilib, kichik 
fermer xo‘jaliklarining o‘ziga xos jihatlari, kamchiliklari, davlat va nodavlat 
tashkilotlari bilan o‘zaro hamkorlik masalalari, ushbu hamkorlikning iqtisodiy 
jihatlari, fermer xo‘jaliklari faoliyatini texnik taraqqiyotga o‘tishi va transfer 
texnologiyalarini joriy etish falsafasi, fermerlik guruhlari tashkil qilish, ularning 
afzalliklari tadqiq qilingan. 

Olib borilgan tadqiqotlar ko‘rsatishicha, Jan Matis Shurbaxning ilmiy 
tadqiqotlarida qishloq xo‘jaligi tarmog‘ining makroiqtisodiy ko‘rsatkichlarda 
(yalpi ichki mahsulot, yalpi qo‘shilgan qiymat) tutgan o‘rni, oziq-ovqat xavfsizligi 
masalalari, qishloq xo‘jaligiga investitsiyalarni (shu jumladan to‘g‘ridan to‘g‘ri 
xorijiy investitsiyalarni) jalb etish evaziga agrar sektor xo‘jaliklari faoliyatini 
iqtisodiy rivojlantirish, fermer xo‘jaliklari faoliyatidagi hamkorlik masalalari va 
ular orqali fermer xo‘jaliklarining imkoniyatlari, afzalliklari hamda yuzaga kelishi 
mumkin bo‘lgan kamchiliklari statistik modellar asosida o‘rganilgan va tegishli 
ilmiy xuloslar chiqarilgan. 

METODOLOGIYA 

Ushbu maqolada biz mavzu bo‘yicha tadqiqotlarni o‘rganib chiqdik va tahlil 
qildik, so‘ngra o‘rganilishi va hal qilinishi kerak bo‘lgan savollarni shakllantirdik. 
Ushbu savollarga asoslanib, biz aktsiyadorlik jamiyati va korxonalaridan 
maʼlumot to‘pladik. Biz tanlagan tadqiqot usullari va tahliliy usullaridan 
foydalangan holda to‘plangan maʼlumotlarni chuqur tahlil qilamiz. Natijalar va 
qarorlar asosida tahlil qilamiz va xulosa qilamiz. Ushbu xulosalar asosida nazariy 
va amaliy takliflar, shuningdek, qishloq ho‘jalik mahsulotlarini xalqaro bozorlarga 
olib chiqish strategiyalarini ishlab chiqish bo‘yicha tavsiyalar ishlab chiqish 
mumkin. 

TAHLIL VA NATIJALAR 
O‘zbekistonda yetishtirilayotgan mevasabzavot maxsulotlari iqlim 

sharoitining juda qulayligi tufayli mana shunday noyob bulganligi uchun xam 
jahon qishloq xo‘jaligi mahsulotlari bozorida yukori darajada raqobatbardoshdir. 

Bugungi kunda O‘zbekiston qishloq xo‘jalik mahsulotlarining o‘ta qimmatli 
navlarini yetishtirish va qayta ishlash, ularni eksport qilish sohasida katta 
salohiyatga ega. Аgrar sektorda eksportga mo‘ljallangan mahsulot ishlab 
chiqarishni yo‘lga qo‘yish va uni kayta ishlaydigan sanoatni yetakchi o‘ringa 
ko‘tarish qishloq xo‘jaligida barkaror iqtisodiy o‘sishni taʼminlaydi. Ushbu 
vazifani xal kilish, mamlakatimiz Prezidenti Sh.M.Mirziyoyev bir necha bor 
taʼkidlaganidek, qishloq xo‘jaligi mahsulotining sifatini xamda uni kayta 
ishlaydigan korxonalarning samaradorligini oshirishni, ichki va tashki sotish 
bozorlarini yanada kengaytirishni talab qilmoqda. Hozirgi kunda qishloq xo‘jaligi 
tarmog‘ini rentabelli tarmoqqa aylantirish uchun respublika hududlarida barcha 
imkoniyatlar mavjud. Faqat fermer xo‘jaliklari mutaxassislaridan ilmiy jihatdan 
asoslangan dehqonchilik tizimi ilg‘or texnologiyasini joriy etish, yangi, serhosil 
nav hamda duragaylarni ekish, kadrlarning malakasini doimo oshirib turish, 
meva-sabzavotchilikka ixtisoslashgan fermer xo‘jaliklari statistik jihatdan 
chuqur tadqiq etish hamda ularning faoliyatini takomillashtirish talab etiladi. 
Qishloq xo‘jaligi tarmog‘ida ixtisoslashgan fermer xo‘jaliklarini faoliyatini yanada 
rivojlantirishda statistik tadqiq etish muhim ahamiyat kasb etadi. Fermer 
xo‘jaliklarini statistik tadqiq etishda ularni belgilari bo‘yicha tasniflash alohida 
o‘rin tutib, olib borilgan ilmiy tadqiqotlar asosida ixtisoslashgan fermer 
xo‘jaliklarini tasniflashning quyidagi varianti taklif etiladi (1-rasm).  

 
 
 
 
 
 

Mahsulotni qayta 

ishlash darajasiga 

koʼra 

Sanoatlashgan 

Sanoatlashmagan 

Qishloq xoʼjaligi tarmogʼida ixtisoslashgan fermer xoʼjaliklari tasnifi 

Yer 

maydoniga 

koʼra 

Mahsulot 

yetishtirish turiga 

koʼra 

Ixtisoslashuv 

darajasiga koʼra 

Yirik 

Oʼrta 

Paxta, don 

Meva va sabzavot 

Ixtisoslashgan 

fermer xoʼjalik 

Ixtisoslashmagan 

1- rasm. Qishloq xo‘jaligi tarmog‘ida ixtisoslashgan fermer xo‘jaliklarining 
namunaviy tasnifi  

Fikrimizcha, qishloq xo‘jaligi tarmog‘ida statistik axborotlarning bazasi 
quyidagilardan iborat bo‘lishligi lozim. Yaʼni:  

- davlat statistika idoralarining maxsus tashkil etilgan kuzatuv maʼlumotlari; 
- fermer xo‘jaliklarining 1-fx yillik va choraklik davlat statistika hisoboti 

 
- fermer xo‘jaliklarining moliyaviy hisobotlari. 
Tadqiqotlar asosida qishloq xo‘jaligi tarmog‘ida statistik axborot tizimi hal 

etadigan masalalar quyidagilarni o‘z ichiga olishini tavsiya etamiz:  
- statistik maʼlumotning mazmuniy qismini aniqlash, yaʼni qaysi axborot 

 
- sohaga doir qabul qilinadigan boshqaruv qarorlarini ishlab chiqish uchun 

zarur bo‘lgan maʼlumotlarni tanlab olishda yordam berish; 
haqqoniyligi) hamda kerakli maʼlumotlarni olish xarajatlari o‘rtasida eng qulay 
 

- statistik maʼlumotlarni olish tartibi reglamentini ishlab chiqish; 
- statistik maʼlumotlarga ishlov berish, ularni tahlil qilish, saqlash, yig‘ish, 

 
Olib borilgan tadqiqotlar asosida fermer xo‘jaliklari tomonidan statistik 

idoralariga taqdim etilayotgan statistik axborotlarni yetarli darajada aniq va 
ishonchli, deb bo‘lmaydi. Viloyat bo‘yicha olib borilgan sotsiologik tadqiqot 
natijalari va meva-sabzavotchilikka ixtisoslashgan femer xo‘jaliklarining davlat 
statistik hisoboti axborotlari asosida yer resurslaridan boshqa fermer 

xo‘jaliklarining mahsulot yetishtirish bilan bog‘liq ko‘rsatkichlarida bularni 
yaqqol ko‘rish mumkin. 

Tadqiqotlar asosida mazkur davlat statistika hisobot shaklidagi ayrim 
noaniqliklarni yillik daromad ko‘rsatkichi misolida ko‘rib chiqamiz (1-jadval).  

1-jadval 
Аndijon viloyati fermer xo‘jaliklari yillik daromadlarining statistik hisobot 

va sotsiologik tadqiqotlar bo‘yicha qiyosiy taqsimoti 
Fermer xo‘jaliklarida 
yillik daromadlarning 
guruhlanishi 
 

Jamiga nisbatan foiz hisobida, % 
Statistik hisobotlar 

asosida 
Sotsiologik tadqiqotlar 

asosida 

100 mln.so‘mgacha  54 47 
100-250 mln.so‘mgacha 25 21 
250-500 mln.so‘mgacha 14 21 
500 mln.so‘mdan yuqori 7 11 
Jami 100 100 
 Yuqoridagi jadval maʼlumotlaridan ko‘rinib turibdiki, fermer xo‘jaliklari 
faoliyatida asosiy moliyaviy ko‘rsatkichlardan biri hisoblangan daromad 
ko‘rsatkichining statistik hisobot va sotsiologik tadqiqotlar o‘rtasida farqning 
mavjud ekanligi, bizningcha, quyida keltirilganlardan biri sabab bo‘lishi mumkin: 
birinchidan, fermer xo‘jaliklari o‘z daromadlarini oshkor ko‘rsatmasligi, 
axborotlarni yashirishi; ikkinchidan, hisobotlarda statistik axborotlarni aks 
ettirish bo‘yicha malakasining past darajadaligi; uchinchidan, hisobotning meva-
sabzavotchilikka ixtisoslashgan fermer xo‘jaliklari faoliyatida 
foydalanilmaydigan (8, 9, 10, 11) bo‘limlari mavjudligi; to‘rtinchidan, statistik 
axborotlarni to‘plash, qayd etish, kuzatish, hisobga olish va nazorat qilishning 
markazlashgan mexanizmi mavjud emasligisabab bo‘lgan bo‘lishi mumkin. 

Ijtimoiy-iqtisodiy jarayonlarni o‘rganish sohasida hududlarning alohida 
tarmoq xususiyatlari va ularning rivojlanishidagi o‘ziga xos jihatlarni o‘rganish 
yaxlit hududning tarkibiy tahlili aniqligini oshiradi. Mamlakatimiz iqtisodiyoti 
tarkibiy tuzilishida bugungi kungacha qishloq xo‘jaligi tarmog‘ining ulushi asosiy 
tarmoq va sohalar qatorida sezilarli ulushga ega bo‘lsa-da, amalga oshirilayotgan 
tarkibiy o‘zgarishlar natijasida yaratilgan qishloq xo‘jaligi mahsuloti hajmi ortib 
borgan holda ulushi pasayib bormoqda. Bunday o‘zgarishlarning asosiy sababi 
sifatida iqtisodiyotning milliy va hududiy kesimida sanoat, xizmat ko‘rsatish va 
boshqa sohalarning jadal surʼatlarda rivojlanayotganligini ko‘rsatib o‘tish 
mumkin. 

2-jadval 

Аndijon viloyatida 2021-2025 yillardagi asosiy makro (mezo) iqtisodiy 
ko‘rsatkichlarining o‘zgarishi, mlrd. so‘m 

Ko‘rsatkichlar 
Yillar 

2021 2022 2023 2024 2025 

Yalpi ichki mahsulot, mlrd. 
so‘m 734 587,7 888 341,7 1 066 569 1 536 254 

1 
849 
650 

Viloyat yalpi hududiy 
mahsuloti (mlrd. so‘m) 

43 790,8 54 464,0 68 223,4 90 522,1 
107 

717,6 
Mamlakat ko‘rsatkichidagi 
ulushi (%) 

6,0 6,1 6,4 5,9 5,8 

Milliy iqtisodiyotga 
kiritilgan investitsiyalar 
hajmi, mlrd. so‘m 

245 462 269 919 352 100 493 700 
591 
141 

Viloyat iqtisodiyotiga 
kiritilgan investitsiyalar 
hajmi, mlrd. so‘m 

12143,7 14758,6 18 171,4 28132,2 
32 

909,9 

Mamlakat ko‘rsatkichidagi 
ulushi (%) 

4,9 5,5 5,2 5,7 5,7 

Yalpi qishloq xo‘jaligi 
mahsuloti, mlrd. so‘m 

302 524,9 347 564,4 404 648,6 444 586,4 508 
711,1 

Yalpi hududiy qishloq 
xo‘jaligi mahsuloti, mlrd. 
so‘m 

30 785,8 35 811,3 41 278,6 44 374,9 50 
263,3 

Mamlakat ko‘rsatkichidagi 
ulushi (%) 

10,2 10,3 10,2 10,0 9,9 

Yuqoridagi jadval maʼlumotlarida keltirilgan asosiy makroiqtisodiy 
ko‘rsatkichlar va Аndijon vilotining hududiy ko‘rsatkichlari tahlili viloyat 
iqtisodiyotining milliy iqtisodiyotdagi ahamiyatini aniqroq ko‘rish imkonini 
beradi. 

Yuqoridagi tadqiqotlarda qishloq xo‘jaligi tarmog‘i rivojlanishini makro va 
mezo darajada iqtisodiy-statistik tahlil qilish nazariy jihatdan o‘rganilgan bo‘lsa-
da, bugungi kungacha mamlakatimiz hududiy birliklari qishloq xo‘jaligi tarmog‘i 
mezo darajada chuqur tahlil qilinib, undagi o‘zgarish tendentsiyalarini aniqlash 
asosida hududiy tarmoq rivojlanishining asosiy yo‘nalishlarini belgilash bo‘yicha 
tadqiqotlar yetarli darajada amalga oshirilmagan. 

Аndijon viloyati mamlakat qishloq xo‘jaligi tarmog‘ida Samarqand va 
Toshkent viloyatidan keyin eng ko‘p miqdordagi qishloq xo‘jalik mahsuloti 
yetishtiruvchi hududiy birlik bo‘lib, yillar davomida yetishtirilgan hududiy yalpi 



Management and Economics Scientific Research Journal  

https://tmijournals.ndc-agency.uz  
 

478 
 

 

qishloq xo‘jaligi mahsuloti hajmi barqaror o‘sib borish tendentsiyasiga ega 
bo‘lgan. 

XULOSA VA TAKLIFLAR 
Xulosa qilib aytadigan bo‘lsak, zamonaviy sharoitlarda qishloq ho‘jaligi 

mahsulotlarining xalqaro bozorlarga chiqishi metodologiyasini ishlab chiqish 
maqsadida qishloq ho‘jalik korxonasi faoliyati ko‘rib chiqildi. Ushbu maqsadga 
erishish uchun ishda quyidagi vazifalar hal qilindi: Birinchidan, ishda qishloq 
ho‘jalik korxonaning xalqaro bozorlarga chiqishi mumkin bo‘lgan strategiyalar 
tasnifi keltirilgan, ularning turlari va kompaniya strategiyasini shakllantirishga 
taʼsir etuvchi omillar aniqlangan. Xalqaro bozorga chiqishning asosiy 
strategiyalari eksport, qo‘shma yoki sho‘ba korxona tashkil etish, noldan yangi 
korxona yaratish, shuningdek, franchayzingdir.  

Ikkinchidan, qishloq ho‘jalik korxonasi uchun maqbul va amalga oshirilishi 
mumkin bo‘lgan strategiyani aniqlash maqsadida, uning raqobatdosh 
ustunliklari va strategik imkoniyatlarini aniqlash maqsadida qishloq ho‘jalik 
korxonaning moliyaviy-xo‘jalik faoliyatini har tomonlama tahlil qilish amalga 
oshirildi. Taʼkidlash joizki, kompaniya sezilarli ishlab chiqarish quvvatlariga, 
shuningdek, o‘zining mahsulot yetkazib beruvchisiga, tayyor mahsulotlarni 
saqlash uchun omborlar majmuasiga va transport uchun logistika kompaniyasiga 
ega. Qishloq ho‘jalik korxonasining asosiy ustunligi - o‘z infratuzilmasi, 
investitsiya salohiyati, shuningdek, sotilgan mahsulotlarning sifati. Taʼkidlash 
joizki, kompaniya barcha isteʼmolchilarning xohish-istaklarini, shu jumladan 
sog‘lom turmush tarzini biluvchilar uchun paaxta tabiiy mahsulotlar va 
mahsulotlar qatorini qamrab oladigan yetarlicha keng brend portfeliga ega. Xitoy 
va Turkiya bozorlari kompaniya faoliyati uchun potentsial tashqi bozorlar 
sifatida belgilandi. Bu mamlakatlar bozor salohiyati, isteʼmol talabi va aholining 
yuqori to‘lov qobiliyatiga ega. Shu bilan birga, Yevropa bozorlariga kengayish 
dunyodagi hozirgi geosiyosiy vaziyat tufayli murakkablashayotganini hisobga 
olish kerak. Qishloq ho‘jalik korxonauchun Yevropa sifat standartlariga rioya 
qilish va tashqi bozorlarga kengayishni yanada kengaytirish imkoniyatidir.  

Qishloq ho‘jalik korxonasi miqyosda tejamkorlikka erishish qobiliyatiga 
ega, bu esa ishlab chiqarish xarajatlarini kamaytirishga olib keladi. Shunday qilib, 
mamlakat bozorlarida mahalliy ishlab chiqaruvchilarga qaraganda arzonroq 
narxlarda va kengroq turdagi mahsulotlarni sotish imkoniyatiga ega bo‘lib, bu 
korxoanning chet el bozorlariga chiqish strategiyasini muvaffaqiyatli amalga 
oshirishga olib keladi. 

